
Carté nabéqué'é San Pablo lu
ra Colosenses

Quéqué'é Pablo cartéré'lura colosenses
1Na Pablo nahia poshté shté Cristo Jesus purqué
gudili mé na. 2Junté con bécha Timoteo quéquéa'a

carté ré' lu nana bézuné Dios almé shté rai' con
ra béchi la sahia naruné cumplir shti'dzé mé, gré

té naquéreldé gué'dchi Colosas. Gulé bé'né recibir
favuré shté Dios nu gulé cuedchildu'u té por Dios,
Shtada'a.

Pablo rna'bé lu Dios por ra narialdi ldu'i
diza'qué
3 Siempré rdé'é na'a graci lu Dios nand Shtadé
Jesucristo, el qué narnibé'a 1é'é hia'a. Iuré rna'bé
na'a lu mé por 1é'é té, rni'i na'a dushquilli Dios
4 purqué bini na'a lla rialdi ldu'u té shti'dzé Je-
sucristo nu bini na'a lla rac shtu'u té béchi la sa'
té nand rialdi 1du'i diza'qué. 5 Quéreldé té zni
purqueé rialdi ldu'u té guéquéreldénu té Jesucristo
lu gube'e. Esperansé ni na ziqué tubi tesuré
nagutsa'u paré 1é'é té. Por diza'qué nabini té mas
antsé, nané té nasalvar té. Gualdildu'u té diza'qué
na verdd. 6 Lé'é diza'qué nabini té rré'tsin por
guédubi nezé shté gué'dchiliu, nu méné ziagla'gué
rialdi ldu'u rallin. Diza'qué quéhunin cambi vidé
shté méné igual ziqué quéhuné diza'qué cambi
videé shté té. Priméré vésé nabini té shti'dzé Dios,
bédé'é té cuendé de qué verda rac shtu'u mé 1é'é
té, de qué bé'nmé mé favuré té gac salvar té. 7Bé'né

té recibir diza'qué por Epafras, el qué nabélua'a
1€'€ té shti'dzé Jesus. Nahi' muzé shté hia'a; rac
shtu'u hia'a 1€'i'. Quéhunéll cumplir siempré lo
qué narac shtu'u Cristo. & Guni'i Epafras lu na'a
de qué rac shtu'u té gré ra shméné Dios por amor
narne'e Espiritu Santo la'ni ldu'u té.

9 Por ni dizdé bini na'a de 1é'é té, adé bésa'nédi'i
na'a guéni'inu na'a lu Dios por 1é'é té. Quégna'bé
na'a lu mé de qué guélua'a meé 1é'é té volunta
shté mé, de qué guéne'e mé 1llni paré gac bé'a té
Pé na mal nu pé nana bien. Quégna'bé na'a lu
meé tsasé té nezé za'qué por pudéré shté Espiritu
Santo. 10 Quégna'bé na'a lu mé de qué conducté
shté té gaquin bien lu Dadé, de qué guéquité ldu'u
mé con lé'é té, nu de qué gapé té resultadé lu
shchi'ni mé, nu de qué cadé dzé gapé té mas llni
shté Dios. 11 Quégna'bé na'a lu mé gac té méné
fuerté lu shnezé mé por mizmé pudéré nanapé
mé. Lléru'bé na pudéré shté mé. Zni guné té gan
lu cusé mal guédubi tiempé nu gapé té pacénci nu
guéquité ldu'u té. 12 Nu rna'bé na'a lu mé de qué
guédeé'é té gracilu Dadé Dios purquélé'é mé béne'e
dereché paré guédapa'alugar conlos de mas méné
santu caté quéreldé mé lu llni. 13 Béla Dios 1é'é
hia'a lu guia'a Satanas caté rnibé'all nu bézu mé
1€'€ hia'a caté rnibé'a shini mé, Cristo. Nahi' Réy.
Nalé rac shtu'u Dios Padre shini mé. 14 Por galguti
shté Jesus naperduné duldé shté hia'a. Gudilli mé
por duldé shté hia'a lu cruz; iurne' nasalvara'a.

Rbedchi ldu'u hia'a por galguti shté Jesus
15 Adé chu rnadi'i lu Dios Padre peré bédchini
mé iuré bédchini Cristo lu gué'dchiliu. Mizmé

Dios bélua'aluhi' lu méné por Jesucristo nana
igual ziqué Dios. Lé&'i' nabani mas antsé cueshté
gué'dchiliu. 16 Bécue'shté Cristo gré cusé nananu
gube'e nu gué'dchiliu. Gré ra narnibé'a ziqué réy
nu autorida, gré ra nananu gube'e nana rnibé'a

los de mas sdhi' bécue'shté Cristo tanté narnd hia'a
Idhi', tanté chu rnadi'i lahi'. Gré cusé nanabani,

béntsa'u Jesus té paré guné rai' sirvé lu meé. 17Lé'é
Jesus nanu mé antsé cueshté gré ra cusé. Napédi'i
meé fin. Por pudéré shté mé lo qué nanu lu gube'e
nu lo qué nanu lu gué'dchiliu, gré cusé lo qué
nanabani u lo qué nandpédi'i vidé purqué zni guc
shtu'u mé. Rsé mé gré ra cusé ni. 18 Jesucristo
na cabésé shté ra narialdi 1du'i diza'qué, gré ra
shméné mé nand rdéa gré lugar; unidé na rai'
con lé'é mé. Entré gré ra naguti, na mé primére;
galguti adé bé'nédi'i gan luhi'. Nidi'i chu stubi
ziqué Jesus; napé mé mas pudéré qué ra nana
rnibé'a. 19 Lé'é Dadé Dios con gré pudéré nanapé
meé, guc shtu'ui' cuezénuhi' la'ni shcuerpé Jesu-
cristo. 20 Por Jesus guc shtu'u Dios cuedchi ldu'u
mieti lu mé; gac en paz gré cusé nananu lu gube'e
nu lo qué nananu lu gué'dchiliu. Guc shtu'u mé
gac unidé méne con le'é me por galguti shté Jesus
lu cruz. Bé'né mé té gac amigu ra méné con Dios.

21 Antsé 1é'é té guc té enemigu shté Dios. Zitu
guqueéreldé té paré 1€'€ mé; adé guna za'quédi'i té
lu mé purqué guqueéreldé té con malda. 22 Peré
iurne' 1é'é té na té amigu shté Dios por lo qué
nabé'né Jesucristo. Por galguti shté Jesus lu cruz,
béla mé 1é'é té lu cashtigu naruné tucaré guné té
recibir. Rac shtu'u mé guné mé presentar 1é'é té lu
Dios ziqué méné santu sin ni tubi cusé mal. Zutélu

meé sin adé chu guédchi'bé demandé cuntré 1€'é té.
23 7ni gac si talé tsagla'gué tsaldi ldu'u té shti'dzé
meé nu si talé gac té firmé lu shnezé mé. Gulé
gac ziqueé tubi hiu'u nana rza'a lu gué'é; adé chu
guéazeé guétédi'ilu diza'qué narni'i guébaninu hia'a
1é'é mé. Pues diza'qué ni hia béré'tsin por guédubi
nezeé shté gué'dchiliu. Hia bini méné di'dzé ni. Na
Pablo nahia muzé shté Dios; béshe'ldé mé na ziqué
ministré shté meé paré guadi'dza lu ra méné.

Pablo quéhuné sirve lu ra shméné Dios

24Turne' rquité ldua'a entré ra cusé duré purqué
ra cusé duré naquéhuna sufrir, na rahin sufrim-
ienté shté Jesucristo. Tsalu sufrimienté ni la'ni
shcuerpa paré bien shté ra narialdi 1du'i shti'dzé
Dios. Jesus na cabésé shté ra méné ni; narai' grupé
shté shméné Dios. 25 Nahia ministré shté meé;
gudili mé na ziqué muzé shté mé paré gac bé'a té
ra diza'qué, nu nahia muzé shté té paré guéré'tsé
diza'qué entré gré méné. 26 [urne' quéglua'a mé
lu ra shméné mé, lo qué mas antsé nanu naga'chi.
Ra méné, nilé ra ianglé adé guc bé'adi'i rai' se-
creté narac bé'a hia'a iurne'. 27 Guc shtu'u mé
guélua'a mé lu shméné mé de qué por diza'qué, ra
méné nanadi'l mé israelité gac rall shini mé, nu
quéglua'a mé québezénu Cristo 1€'é rall. Por Cristo
naquébezénu 1é'é rall tsuté rall lu gube'e. Ni na
favuré ru'bé nabé'mé mé.

28 Le'é na'a quéglua'a na'a shti'dzé Cristo nu
quégtsébé na'a méné té gac rall firmé lu shnezé
mé. Quéglua'a na'a lu ra méné con llni shté Dios
paré tsasé rall shti'dzé mé. Rni'i na'a lu rall por
gac unidé rall con Cristo gac rall méné za'qué de

verda sin ni tubi falté. 29 Quéhuna shchi'ni mé con
guédubifuersé narne'e Cristo. Mizmélé'é mérne'e
zihani pudéré paré tsagla'ga lu shchi'ni mé té gac
méné justé delanté lu Dios.

2

1 Rac shtua'a gac bé'a té de qué nalé quéhuna
dchi'ni por 1é'é té nu por gré ra naquéreldé
gué'dchi Laodicea nu por gré ra nagunadi'i lua.
2 Galérni'i Idua'a na zndé'é; quéhuna paré gac rall
firmé lu shti'dzé mé nu paré gac shtu'u rall sa'
rall mas. Rac shtua'a de qué tsasé rall di'dzé nadé
guénédi'i méné guahieté, peré iurne' si, riasé rall
shti'dzé Dios nu rungué bé'a rall Cristo. Lléru'bé
na cusé ni. 3 Por Cristo sulaménté gac bé'a mieti

llni shté Dios, Por Cristo sulaménté tsasé mieti
verdd nana ziqué cusé nalasac. 4 Cagnia'a lu té

cusé ni té paré ni tubi adé chu cuguédi'i 1é'é té con
ra di'dzé narlua'a chulé peré falsé nahin. 5Pues
aunqué nilé adé zudia'a con 1€'é té, réagna ldua'a
1é'é té. Nalé rquité ldua'a; nanéa unidé na hia'a.
Nanéa tsaldildu'u té shti'dzé Cristo con guédubinu

ldu'u té. Na té firmeé con fe shté té. o
6 Bémé té recibir Cristo Jesus ziqué Dadé shté

té; por ni gulé guquéréldéru'u unidé con 1é'é mé.
7Ziqué tubi hiagué nanapé lu'chi za'qué u ziqué
tubi hiu'u nanapé cimienté fuerté, gulé gac firmé
lu shti'dzé mé ziqué mas antsé bésé'dé té. Nu gulé
bédé'é graci lu mé guédubi tiempé; gulé guni'iru'u
dushquilli lu Dadé.
Vidé cubinarne'e Jesus

8 Gulé gapé cuidadé té adé chu cuguédi'i 1é'é té

nu tsanaldé té ensefiansé shté rall. Caglua'a rall

sulaménté con lo qué naréalé guéc méné. Caglua'a
rall di'dzé falsé nandpédi'i pudéré de acuerdé
con custumbré nu creenci shté rall nana shgabé
nguiu. Adé ndpédi'i rall lIni shté Cristo. 9 Dios
guqui' nguiu; 1é mé Jesucristo. Gré pudéré nu gré
lIni shté Dios napé Jesucristo, 10nu 1é'é té rac bé'a
té na té shini Dios. Por Jesucristo napé té mizmé
vidé shté Dios; adé runé faltédi'i. Na mé primeére
entré gré rananapé pudéré nu entré greé ra espiritu
nand rnibé'a. 11 Por Cristo na té limpi delanté
lu Dios. Bédchisu mé duldé shté té. Guquédi'i té
limpi por custumbré shté galriugué cuerpé cumé
runé meéné israelité, sino Cristo bézunéhi' almeé
shté té. 12 Bériubé nisé té; béga'chinu té Jesucristo
nu zni guc resucitar té junté con 1é'é mé purqué
gualdildu'u té pudéré shté Dios, el qué nabéldishté
1é'é Jesus ladi ra tégulé. 13 Antsé napédi'i té vidé
shté Dios, sino ziqué tégulé guquéreldénu té duldé;
gadzé duldéla'nildu'uté, peréiurne' Dios bécua'fii
1é'é té junté con Cristo. Unidé na hia'a con 1é'é mé.
Bé'né mé perduné gré duldé shté hia'a. 14 Béti'i
Dios lo qué nand cuntré 1é'é hia'a, gré lo qué
nabédé'ma'a cuntré léy shté mé. Léy ni bédchi'bé
demandé cuntré 1é'é hia'a, peré béti'i mé gré de-
mandé ni por galguti shté Jesus. Bédé'€ mé fin
gré demandé iuré guti Jesus lu cruz. 15 Cristo
bémé gan lu gré nanapé pudéré nu lu gré el qué
narnibé'a. Bia'a mé ra narnibé'a ziqué naria tubi
prési; ziazu rall lu desfilé paré guénd mieti bé'né
mé gan lu rall. Iuré guti mé lu cruz, bé'né meé gan
lu pudéré shté rall.

Gulé guc shtu'u lo qué nanu lu gube'e

16 Por ni adé chu guné juzgué 1é'é té por lo qué
narautéulo qué naruu'té. Adé chu gunédi'ijuzgué
1€'€ té por custumbré shté lani, si talé quéhuné té
cumplir u adé quéhunédi'i té cumplir. Adé chu
gunédi'i juzgué 1é'é té por lo qué naquéhunél ra
dzé narzi'i ldu'u méné ura dzé delicadé shté lani.
17 Gré ra cuseé ré' na ziqué tubi figuré shté nand
guédchini despuésé, u sea Cristo. 18 Adé rsa'nédi'i
té ni tubi chu guédchist premi narac shtu'u Dios
gapé té. Sitalé guéni'i méneé lu té napé qué guné
té adorar ra ianglé u talé guéni'i rall napé qué
cubénebi té shti'dzé ra ianglé, adé tsaldidi'i ldu'u

té shti'dzé rall. Gré méné ni riuté rall cusé adé
gunadi'i rall. Runé nadchini rall. Rianaldé rall

téchi llgabé mal; rialdi ldu'u rall cusé nandapédi'i
ni tubi prébé. 19 Adé riandldédi'i rall shnezé Cristo

con fe nand firmé. Lé'é mé na mé cabésé shté
shméné mé. Por 1é'é mé gré ra nand rialdi 1du'i

de verda, narai' ziqueé parté shté cuerpé; napé rai'
vidé; runé alimentar rai' por 1é'é mé; riaru'bé rai'
por pudéré shté mé. Ndé'é ze'dé de Dios.

20 Guti té junté con Cristo; bé'né mé paré adé
gunéru'udi'i té duldé. Por ni ;pézield quéreldé té
ziqué los de mdas méné shté gué'dchiliu? ¢Pézielu
rianaldé té téchira custumbré nu réglé shté nguiu?
21 Rni'i méné: “Adé rgd'ldédi'il ndé'é” u rni'i
rall: “Adé gaudi'il ndé'é” u “Adé rna'zidi'il ndé'é”.
22 Grété' ra réglé ré' napé qué tsaly, igual cumé
los de mas cusé tsalu rahin. Réglé ni nadé mas
na rahin ensefiansé nu léy shté méné. 23 Verda
rlua'ara réglé ré' ziqué cusé za'qué purqué el qué
narianaldé téchi cusé ni, quézac zill el mizmé 18'éll.
Voluntariamente quéhunéll cumplir con zihani

devociuni. Rlua'a rall ziqué méné naruné cumplir
cusé duré, peré grété' ra custumbreé ré' napédi'in
pudéré paré guézalu deseo mal nananu la'ni ldu'u
meéné.

3

I Turni rnia'a lu té, guc resucitar té junté con
Cristo. Iurne' gulé gudili lo qué nana ze'dé de
Dios caté québezé Jesucristo ladé ldi shté mé.
2 Gulé tsanaldé ra deseo shté mé, 1é6dédi'i ra deseo
mal shté méné 3 purqué guti té paré cusé shté
gué'dchiliu; nabaninu té Cristo nu 1é'é mé na-
baninu mé Dios. Vidé cubi nanapé té na ziqué
cusé naga'chi; napé téhin por Cristo. 4 Nadapa'a
vidé verdadéré por Cristo. Turé 1é'é mé guéabri' lu
gué'dchiliu stubi, guzia hia'a paré guéquéreldénu
hia'a 1é'é mé caté nidi'i fin, caté nanu pudéré nu
lIni shté mé.

Videé cubi

5 Por ni gulé gudini gré cusé mal la'ni ldu'u
té. Adé chu gapédi'i stubi na'a, sulé tse'li'. Gulé
bésa'né gré cusé mal nanadé rllui'idi'i. Adé
tsagla'guédi'i té cusé dzabé ziqué mal deseo
nananu la'mildu'u té. Adé rzébidi'i ldu'u té ra cusé
shté gué'dchiliu purqué ni na idolatria; quéhunél
adorarra cusé shté gué'dchiliu. 6 Por gré ra cusé ni
naquéhuné méné nanadeé rzu'bé diaguédi'i shti'dzé
me, guéshe'ldé mé cashtigu dushé guéc rall. 7 Lé'é
té bé'mé té gré ra cusé ré' iuré guquéreldé té ziqué
ra nadé guénédi'i Dios 8 peré rnia'a lu té, gulé
bésa'né gré duldé. Adé rdé'édi'il lugar ldagué
llané la'ni 1du'ul. Adé chu guéldédi'i lu sahi'. Adé
runédi'il vengar. Adé rni'i guidzédi'il guécsa'l. Adé

chu guéni'idi'i di'dzé dzabé. 9 Adé chu guéni'idi'i
bishi lu sahi'. Gulé bédchisu gré ra cusé ni purqué
hia bésa'né té mudé nanabani té antsé con gré
malda. 10 Na té méné cubi por pudéré shté mé.
Dzé con dzé rcubi shgabé té con llni shté mé; quéac
cambi té hashté gac té ziqué el qué nabédé'é vidé
cubi paré 1é'é té. 11 Pues lu Dadé Dios sulé Cristo
nasac. Adé runédi'i importé si talé nal meé israelité
u adé nadi'il meé israelité. Adé runédi'i mé caseé si
bériugué cuerpé shténél u adé béritiguédi'in, u si
nal mé zitu u si talé nal bajo ordé shté stubi méng,
u si talé ndpél libertd. Tubsé cusé nasac nana si
talé rungué bé'al Cristo.

12Rac shtu'u Dios 1€'é té nu gulé mé 1€'é té paré
gac té méneé santu delanté lu mé. Por ni ziqué racu
méné con shabé cubi, gulé gac méné narga'a ldu'u
sahi'; gulé gac méné humildé nu pacénci. Gulé
gac méné za'queé lu sa' té. Gulé bé'né sirveé lu rall.
13 Adé rié'dédi'i té con mudé nanabani sa'l, sino
bé'mé perduné 18'éll aunqué rdchi'béll demandé
cuntré 1é'él. Napé qué gunél perduné sa'l igual
manéré ziqué Dios bémé perduné 18'él. 14 M4s
de ni gulé gapé lléru'bé amor, purqué rqui'ni gac
shtu'usa'l paré gac té unidé nu paré guéquéreldénu
té sin dishi'bi. 15 Gulé bédé'é si cue'dchi Dadé Jesus
ldu'u té; paré ni gulé mé 1é'é té paré gac té méné
unidé ziqué cuerpé nandpédi'i naruné molesté.
Nu gulé bédé'é graci lu mé guédubi tiempé.

16 Gulé bédé'é sité guénibé'a diza'qué shté Cristo
entré 1é'é té mientras quéglua'a té sa' té, mientras
quéni'inu té sa' té con llni shté Dios. Nu gulé bi'ldi
lu Dios gré clasé canté nana labansé paré Dios.
Gulé bi'ldi lu mé con guédubinu ldu'u té. Gulé

bédé'é graci lu mé. 17 Cualquier cusé naruné té u
lo qué narni'i té, gulé bé'nin sulé paré guné méné
alabar Dadé Jesus nu gulé bédé'é graci lu Dios,
Shtada'a, por 1€ shté shini mé.

Lo qué naruné tucaré guné ra shméné Dios

18 Le'eé té tse'le nguiu, gulé bézu'bé diagué
shti'dzé tsé'lél purqué ni na naruné tucaré guné té
ziqué shméné Dadé Jesus. 19Lé'é té nguiu, gulé guc
shtu'u tsé'lél; adé runé nadushédi'i lu tsé'lél. 20L.é'é
té llgué'né, gulé bézu'bé diagué shti'dzé shtadé té
guédubi tiempé purqué ni na lo qué naréuu' Idu'u
Dios. 21 Dadé nanapé shini, gulé gapé vidé za'qué
delanté lu shinil té adé tsashaquédi'i ldu'u llgué'né
lushnezé Dios. 22Lé'é té naruné sirvé lulameé, gulé
bézu'bé diagué di'dzé shté lamé, 1édé nia'asédi'i
iuré 1é'é lamé rna lu té, sino gulé bémeé sirvé lu
rall guédubinu ldu'ul. Napé qué guéa'né té bien lu
lamé purqué zni guélua'a de qué quéhuné té réspéti
Dios de verda. 23 Cualquier dchi'ni naquéhuné té,
gulé bé'nin con guédubinu ldu'ul purqué quéhuné
té sirvé lu Dios, 1édé nia'asédi'i lu méné. 24 Nané
té de qué 1é'é Dadé guéne'e mé tubi herenci ziqué
premi ca'a té purqué quéhuné té sirvé luhi'. 25Peré
el qué naruné mal, ni gunéll recibir pagu mal por
lo qué naquéhunéll purqué lu Dios gré hia'a na
igual. Guné mé traté igual gré méneé.

4

1Lé'é té lamé, gulé guc té méné za'qué lu naruné
dchi'mi. Gulé bé'né traté bien 1é'é rall purqué
nané té lamé shté té, québézi' gube'e. 2 Gulé
tsagla'gué guéni'inu Dios nu gulé cue nasini. Gulé

bédé'é graci lu Dios. 3 Gulé guna'bé lu mé por
1é'é na'a ndé'é té paré guéne'e mé permisi lu na'a
paré guadi'dzé na'a diza'qué. Gulé guna'bé lu
meé té paré gac guélua'a na'a lu méné lo qué adé
guénédi'i, de qué sulé Cristo napé pudéré paré
guné meé salvar mieti. Por diza'qué ré' nanua prési
ndé'é. 4Gulé guna'bé lu mé paré guné mé compafii
na paré guélua'ahia diza'qué tubi manéré claré
purqué zni runé tucareé.

5 Gulé guquéreldé za'qué lu ra nadé rialdidi'i
ldu'i shti'dzé Jesus. Gulé bémé provéché bien
guédubi tiempé paré gunél bien delanté lu rall.
6 Ziqué iuré ria zedé guéc cumidé paré gapin
sabor, gulé bésa'né de qué di'dzé shté té gaquin
naza'qué, 1édédi'i di'dzé dzabé. Iurni gac bé'a té
lla mudé guadi'dzénu té sa' té.

Lultimé saludé nabéshe'ldé Pablo

7Tiquico nand béchi narac shtu'u hia'a, guéni'ill
lu té cuendé shté na. Tiquico nall el qué naruné
compaiii na lu shchimi mé. Nall tubi servidor
za'queé shté Dadé Jesus. 8 Guéni'i Tiquico lu té lla
na na'a ndé'é. Queégshe'lda 18'"' paré guéni'inull
1€'€ té paré gapé té mas dnimo lu shnezé mé; su té
mas firmé lu shnezé Dios. 9Nu guéshe'lda Onésimo;
gunéll compafii Tiquico. Onésimo na mé ladzé té nu
nahi' servidor za'qué shté Jesus. Nalé rac shtu'u
hia'a 18'". Guadi'dzé rai' lo qué nana zuzac na
nde'e.

10 Aristarco el qué nananu lachigui'bé con na,
quégshé'ldéll saludé con Marcos, shprimi Bern-
abé. Lé'é té napé té ordé shté shcuendé Marcos.
Si talé tsagué'néll visitar 1€'€ té, gulé bé'né recibir

18'i' con bien. 11 También Jesds nanapé stubi 1éhi',
Justo, quégshé'ldéll saludé paré 1é'é té. Entré gré
ra méné israelité nana shméné Jesus, Aristarco,
Marcos, nu Justo, na rai' ldniqué nabé'mé compafii
na paré guadi'dza shti'dzé Dios, di'dzé narni'i lla

tsuté meéné caté rnibé'a Dios. Lé'é rai' de véré
nalé bé'né rai' compaifi na. 12 Epafras zac nall

meé ladzé té; quégshé'ldéll saludé. Nahi' servidor
shté Jesucristo nu runi' ruégué lu Dios siempré
por 1€'é té paré gac té firmé lu shnezé mé nu
quégna'béll lu mé con guédubinu 1du'ull de qué
gac bé'a té volunta shté mé. Quégna'béll guné té
cumplirin. 13 Nahia testigu de qué Epafras nalé
bé'méll dchi'ni paré bien shté té nu zac paré bien
shté ra méné naquéreldé gué'dchi Laodicea nu
Hierapolis. 14Lucas1é'€ ducturé narac shtu'u hia'a,
con Demas, rshe'ldé rai' saludé paré 1é'é té.

15 Gulé bémé saludar ra narialdi ldu'i Jesus,
ra naquéreldé gué'dchi Laodicea. Nu zac gulé
bémé saludar Ninfas con gré ra nardéa lidchi'.
16 Despuésé de gu'ldé té carté ré', gulé béshe'ldé
mizmé carté paré ra shméné Dios naquéreldé
Laodicea. Nu gulé bi'ldi carté nabéshe'lda lu ra
méné ni. 17 Guni'i lu Arquipo di'dzé ré': “Bémé
cumplir dchi'ninabéne'e Dadé paré gunél. Adé gac

nabéchidi'il lu volunta shté me.”
18 Na Pablo quéquéa'a tubisaludé parél1é'é té con

prupi guiahia. Gulé béséagna ldu'u té con oraciuni
shté té nanua prési. Dios guné ldai' mé 1é'é te.
Amén.

